 Beth yw’ch gwerth chi? Sgript 3

4 cymeriad, 1 doniol sy’n amau popeth ac yn dipyn o gymeriad, (rhif 2 ar y sgript) 2 arall ac 1 i weddïo ar y diwedd.


1.  Helo

2.  Helo

3.  Beth sy’n bod arnat ti? Rwyt ti’n edrych yn drist iawn.

2.  Dw i wedi bod yn dost (troi at y gynulleidfa a nhw’n dweud: Ooo) Bues i yn 
yr ysbyty  (troi eto  Oooooo)

1.  Beth oedd yn bod?

2.  Poen ofnadwy yn fy ochr.

3.  O diar, am faint fuest ti yn yr ysbyty?

2.  Am wythnos.  Ces i lot o amser i feddwl ‘na.

3.  Am beth fuest ti’n meddwl?

2.  Am beth fuon ni’n siarad o’r blaen

3.  Ein bod ni’n fwy na’n synhwyrau a’n cyrff ni?

2.  Ie  rhywbeth fel’na. Don i ddim ishe meddwl am bethe fel’na ond ron i’n
      methu peidio.

1.  Wel, mae ateb ti’n gwybod.....

2.  Mae’r Beibl yn dweud (mewn ffordd watwarus)

1.  Ydy, mae’r Beibl yn dweud bod Duw wedi’n creu ni ar ei ddelw ei hun...

2.  Beth yw ystyr hwnna?

3.  Nid ein bod ni’n edrych fel Duw ond ei fod wedi’n creu ni i fod yn debyg
      iddo o ran personoliaeth

2.  Yyyy?...   Fi’n debyg i Dduw?

1.  Ie, rwyt ti a fi a phob person arall yn unigryw - unique, achos dyn ni’n 
      wahanol i’r pethau eraill greodd Duw.

3.  Dyn ni’n gallu rhesymu’n gall

2.  Ha ha!!

3.  Dyn ni’n gallu dewis rhwng da a drwg

1.  A dyn ni’n gallu meddwl am Dduw. Dyw hyn ddim yn golygu’n bod yn
     gwneud hyn bob tro

2.  No wei!!

3.  Ond bod y gallu gyda ni i wneud hyn.

1.  Dyn ni fel maneg...

2.  Maneg!

1.  Ie, mae’n edrych yn neis ond os nad oes llaw tu mewn iddi dyw hi ddim 
      yn gallu gwneud dim.

2.  Sut ar y ddaear dyn ni fel maneg?

3.  Heb berson y tu mewn iddo mae corff fel maneg wag, yn ddi-fywyd ac 
      yn dda i ddim.

1.  Mae’n bwysig gofalu am ein cyrff ond mae’n bwysig gofalu am y person 
      sy tu mewn iddo hefyd, y person sy’n fwy na’r synhwyrau a’r pethau sy 
      ar y tu allan.

2.  Sut dyn ni’n gwneud hyn te?

3.  Wel i edrych ar ôl ein cyrff dyn ni’n trio bwyta’n gall ac ymarfer 
      ychydig.

2.  Ydyn.

1.  I ofalu am y person tu mewn i’r corff mae’n syniad bwydo’n meddyliau
     a’n hemosiynau trwy feddwl am bethau fel mae Duw yn meddwl 
     amdanyn nhw.....

2.  Y Beibl eto...

3.  Ie ac fe elli di ddarllen y Testament Newydd ar y we mewn Cymraeg
      modern ar wefan www.beibl.net 
2.  Cŵl! Falle y rhodda i gynnig arni.

3.  Cer i Efengyl Luc yn beibl.net - mae’n lle da i ddechrau.

2.  Ocê.

Gweddïwn,

Arglwydd, diolch nad ydw i just yn gorff ond fy mod yn fwy na hynny am fy mod wedi fy nghreu i fod fel ti. Helpa fi i feddwl am hyn. Amen

Bethan Teify

[Mae’r gwasanaeth yma wedi ei seilio ar ddefnyddiau yn ‘What Shall I Tell The Children?’ gan Norman Thomas a defnyddiau o Stapleford Centre.]

